
2.3 HYRJA DHE DALJA NGA PROGRAMI 

2.3.1 Fillimi i punës në programin COBISS3 

1. Për të hapur programin duhet të klikoni në ikonën në desktop (ikona ). 

Hapet dritarja COBISS3. 

2. Tek "Emri i përdoruesit" shënoni emrin e përdoruesit (p.sh. annas), ndërsa 

tek "Fjalëkalimi" duhet të shënoni fjalëkalimin, i cili duhet të ketë më së 

paku 5 dhe më së shumti 32 simbole. Gjatë shënimit të fjalëkalimit 

simbolet shfaqen në formë te yllthave. 

 

Shënim: 

Gjatë shënimit të fjalëkalimit duhet të keni kujdes në shkronjat e vogla dhe 

të mëdha, p.sh. fjalëkalimi VJESHTA nuk është i njëjtë me vjeshta ose 

Vjeshta. Nëse fjalëkalimi nuk shënohet saktë, programi nuk e lejon hyrjen. 

 

Nëse fjalëkalimin e keni harruar ose ai është bllokuar, klikoni në linkun 

Ndryshimi i fjalëkalimit COBISS në portalin Kualifikimi, ku mund të 

ndryshoni fjalëkalimin për të hyrë në bazën e të dhënave. 

3. Klikoni butonin Në rregull. 

 

Pas hyrjes në program hapet dritarja bazë e programit COBISS3 – shfletuesi, i 

cili mundëson qasjen në këto module: 

• COBISS3/Katalogimi 

• COBISS3/Pasurimi  

• COBISS3/Serialet  

• COBISS3/Burimet elektronike 

• COBISS3/Koleksionet e bibliotekës 

• COBISS3/Huazimi 

• COBISS3/Huazimi ndërbibliotekar 

• COBISS3/Raportet  

• COBISS3/Administrimi i aplikacioneve 
 

Dritarja për hyrje në bazën e të dhënave mbyllet pas tri tentimeve të gabuara. 

Nëse gjashtë herë shënoni gabimisht emrin e përdoruesit apo fjalëkalimin, 

programi nuk ju lejon më të hyni. Për të hyrë përsëri në programin COBISS3, 

duhet të ndryshoni fjalëkalimin në portalin Kualifikimi. 

Programi nuk hapet edhe nëse data e ora në server dhe në kompjuter (klient) 

nuk përputhen ose nëse nuk përputhet versioni i programit në kompjuter me 

versionin e programit në server dhe anasjelltas. Në rastin e parë duhet të 

përmirësohet data dhe ora në kompjuter, ndërsa në rastin e dytë duhet të 

përditësohet programi në kompjuter.  

2.3.2 Përfundimi i punës në programin 

COBISS3 

Kur dëshironi të përfundoni punën, mbyllni dritaren e shfletuesit. 

 

1. Përzgjidhni metodën Sistemi / Mbyll. 

Hapet dritarja Shkëputja me pyetjen "A jeni të sigurt se dëshironi të dilni 

nga programi?". 

2. Klikoni butonin Po. 

 

Pas daljes nga shfletuesi ruhen parametrat e përdoruesit për mëdhësinë e disa 

dritareve.  

 

Dritaren e shfletuesit mund ta mbyllni edhe duke klikuar butonin  në 

shiritin e titullit. 

